
B̸eka dod̶ira id̶i ewarid̶e unubadaa ʌ̃kʌrʌ ẽberã purud̶e. Maʌ̃gʌra unubadaa jaĩbaná trʌãbʌrʌ 
ewarid̶e. Jaĩbaná bed̶eaba jarab̶ʌa, jaide̶bema kawab̶ʌda, wa jai ume bede̶abarida, wa jai 
ume b̶abarida. Maʌ̃ nekawaara ãdyirãba kawasid̶aa ãdyi droãẽna bema ume. Ãdyirãra 
jaĩbaná babadyida̶a ẽbẽrara cacua biẽ panebʌdad̶e karebadi̶ carea idyab̶a wagad̶i karea. 
Ara maʌ ̃jairãba dyi jaĩbanáa jarabadaa sawã quipara b̶ʌd̶ida panʌda dyi b̶eka obʌrʌ wẽrãra. 
Maʌ̃ wẽrãra ʌc̃ʌrʌba trʌj̃arabadaa MATRONA. Maʌ̃ wẽrãbʌrʌ juma obaria dyi jaĩbanára 
maʌ̃ diamasi poya trʌ̃a marẽa. Idyiabʌrʌ b̶ekara wiabaria, dyi mesara b̶ʌbaria, dejarã 
kuebaria. Dyi ãbuguesida̶ b̶ʌbaria, mama jaĩbanára chumemarea diamasi trʌ̃abʌrʌde̶. Maʌ ̃
awara ara dji jairãba mojou od̶ara kãre zaka b̶ead̶ida panʌdaidyab̶a jarabadyia. Maʌ ̃mojou 
odara ãdyirãba jʌkuabadaa de jĩru b̶eaza. Ara maʌ̃ kĩrãka obadaa dji kakua biẽ b̶ʌ kaita 
bida̶.  
Naãra ed̶a maʌ̃ b̶ekara bed̶ebemada obadyid̶aa. Baribʌrʌ id̶ira unubadaa ob̶eada ituad̶eda. 
Maʌ̃ra ãdyiraba jarabadaa ITUA WEA. Maʌ̃ ituara ãdyirãba poya nedod̶e wãbadaa bariadua 
tiẽdad̶e. Maʌ̃da diamasi bad̶a karea dyi jaĩbanára chumane wabaria dejã ẽsadra dji kakua 
biẽ kiru b̶ʌcãdamaa. Chumena karea ara dyi jairãba jarabadaa karẽ trʌãbida trʌ̃aida b̶ʌda. 
Jaĩbaná trʌãb̶ʌ misa dyi kimara idjab̶a maʌ̃ jairã ume kẽguea kob̶ebaria maʌ̃ kakua biẽ 
quirura isabe biabid̶a marẽa. Dyi kakua biẽ kirura ed̶a joropa kirã jũrã kʌda̶d̶e ed̶a b̶abaria, 
dyi jaĩbaná trʌãchumu kaita. Maʌ̃ne dyi jaĩbanaba idyi jʌwad̶e erob̶abaria pãrãrã keduada 
trʌ̃ab̶ʌd̶e jĩawẽi karea. Maʌ̃ keduara bio jĩguabaria jĩawẽbʌrʌde̶. Naʌ ̃ jaĩbaná dera de 
dromada o ero b̶abab̶aria idyi trʌãchumune dyi wã kiria b̶ʌda wãmarẽa maʌ̃ necũa dod̶e.  
 


